
Organismo: SECRETARIA XERAL DE EMPREGO

EXTRACTO da Orde do 20 de outubro de 2023 pola que se establecen as bases
reguladoras das axudas para realizar o Programa de formacion dual para persoas
con discapacidade intelectual nos centros especiais de emprego (CEE) e se efectia
a sla convocatoria plurianual (2023 a 2026) no marco do Plan de recuperacion,
transformacion e resiliencia, financiado pola Union Europea, NextGenerationEU

(codigo de procedemento TR341X).

BDNS (identif.):

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvenciéns, publicase o extracto da convocatoria cuxo texto
completo se pode consultar na Base de datos nacional de subvencions
(http://www.pap.minhap.gob.es/bdnstrans/index).

Primeiro. Entidades beneficiarias

1. Seran beneficiarias deste programa as persoas fisicas ou xuridicas que na data
de presentacion da solicitude figuren inscritas como centros especiais de emprego no
Rexistro Administrativo de Centros Especiais de Emprego de Galicia, de acordo co
disposto no Decreto 200/2005, do 7 de xullo, polo que se regula a autorizacién
administrativa e a inscriciobn no Rexistro Administrativo de Centros Especiais de
Emprego de Galicia e a slGa organizacion e funcionamento, e que na data de
presentacion da solicitude cumpran as seguintes condicions:

- Estar cualificados como sen animo de lucro, de conformidade co disposto no
Decreto 200/2005, do 7 de xullo.

— Contar cun minimo de dez traballadores e o 30 % deles, como minimo, debe ter

discapacidade intelectual.

— Ter solicitado ante a xefatura territorial correspondente o inicio da actividade
formativa para a imparticion da formacion profesional dual, mediante a contratacion por
conta allea de persoas con discapacidade intelectual desempregadas, na modalidade

de contrato para a formacién en alternancia.

Segundo. Obxecto e finalidade

O obxecto deste programa é fixar as bases reguladoras e a convocatoria plurianual
de subvenciéns a centros especiais de emprego sen animo de lucro da Comunidade
Auténoma de Galicia para realizar proxectos de formacion dual baseados nun réxime
de alternancia entre o emprego e a formacién recibida, no marco do Sistema de
formacion profesional para o emprego.

Terceiro. Persoas destinatarias finais do programa

As destinatarias finais son persoas con discapacidade intelectual (incluidos
trastornos de desenvolvemento) inscritas como demandantes de emprego que non
tefian a cualificacion profesional requirida para concertar un contrato en practicas para
0 posto de traballo ou para o emprego obxecto do contrato.

Cuarto. Custos subvencionables e contias

1. O importe da subvencién financiara os seguintes conceptos subvencionables:

a) Axuda ao custo salarial das persoas alumnas-traballadoras:

Esta axuda consiste no financiamento parcial do custo salarial das persoas
alumnas-traballadoras con discapacidade intelectual que estean de alta na Seguridade
Social mediante un contrato de formacion en alternancia.

Financiase o 75 % do salario minimo interprofesional vixente respecto da xornada
de traballo efectiva. Considérase xornada de traballo efectiva o 50 % da xornada
maxima aplicable segundo o convenio colectivo de aplicacion ou, na falta deste, da
xornada maxima legal.

b) Axuda para o persoal de apoio e acompafiamento as persoas con discapacidade:

A axuda consiste no financiamento dos custos salariais das persoas contratadas
para o apoio e 0 acompafiamento das persoas con discapacidade no seu posto de
traballo.

A subvencién calculase en funcion do numero de persoas con discapacidade con
contrato de formacion en alternancia atendidas, nunha contia de 2.400 € anuais por
cada persoa alumna-traballadora efectivamente atendida.

c) Axuda para a actividade formativa:

Financiarase a actividade formativa ata o0 maximo do 50 % da xornada laboral
estipulada por convenio colectivo: 8 €/hora de formacion por alumno/a-traballador/a.
Complementa a axuda estatal por este concepto ata un maximo do 50 % da xornada, é
dicir, un 25 % da xornada o primeiro ano do contrato e o 35 % no segundo e terceiro

anos (o Estado subvenciona o 25 % o primeiro ano e 0 15 % o segundo e o terceiro).

Quinto. Bases reguladoras e convocatoria

Orde do 20 de outubro de 2023 pola que se establecen as bases reguladoras das
axudas para realizar o Programa de formacion dual para persoas con discapacidade
intelectual nos centros especiais de emprego (CEE) e se efectla a sGa convocatoria
plurianual (2023 a 2026) no marco do Plan de recuperacion, transformacion e
resiliencia, financiado pola Uniébn Europea, NextGenerationEU (cédigo de
procedemento TR341X).

Sexto. Importe

Para a concesion destas axudas destinanse seis millons de euros (6.000.000
euros), repartidos por anualidades.

Ano 2023: douscentos mil euros (200.000 euros).

Ano 2024: un millén cincocentos mil douscentos euros (1.500.200 euros).

Ano 2025: dous milléns cincuenta e cinco mil seiscentos euros (2.055.600 euros).

Ano 2026: dous milléns douscentos corenta e catro mil douscentos euros (2.244.200
euros).

Sétimo. Prazo de presentacion de solicitudes

O prazo de presentacion de solicitudes sera dun mes a partir do dia seguinte ao da
publicacion desta orde no Diario Oficial de Galicia.

Entenderase como ultimo dia do prazo o correspondente ao mesmo ordinal do dia
da publicacion. Se o ultimo dia € inhabil, entenderase prorrogado ao primeiro dia habil
seguinte e, se no mes de vencemento non hai dia equivalente ao inicial do cémputo,

entenderase que o prazo finaliza o Ultimo do mes.

Oitavo. Periodo subvencionable

1. O inicio da actividade sera o 1 de outubro de 2023, agas no caso en gque 0s prazos
desde que se publigue a convocatoria imposibiliten resolver a autorizaciéon da
actividade formativa nesa data, caso en que ditard resolucién a Secretaria Xeral de
Apoio ao Emprego, Traballo Autbnomo e Economia Social en que indique a data de
comezo da actividade.

A data maxima de finalizacion das actividades subvencionables serd o 30 de
setembro de 2026 ou tres anos despois da data en que se iniciou a actividade

formativa.

2. As entidades beneficiarias das axudas deberan xustificar o investimento conforme
a resolucion de concesion e presentar a documentacion xustificativa da axuda
conforme o indicado no artigos 26 e 27, nos seguintes prazos maximos ou nos que se

indiquen na resolucién de concesion, de ser o caso:

Anualidade 2023 (que comprende desde a data de inicio da actividade formativa ata o
31 de decembro de 2023): o0 10 de febreiro de 2024.

Anualidade 2024 (que comprende desde o 1 de xaneiro de 2024 ata o 30 de
setembro de 2024): o 10 de novembro de 2024.

Anualidade 2025 (que comprende desde o 1 de outubro de 2024 ata o 30 de
setembro de 2025): 0 10 de novembro de 2025.

Anualidade 2026 (que comprende desde o 1 de outubro de 2025 ata o 30 de
setembro de 2026 ou ata o dia anterior a que se fagan 3 anos desde o inicio da

actividade formativa): o 10 de novembro de 2026.

Santiago de Compostela, 20 de outubro de 2023

Elena Rivo Lépez

Conselleira de Promocién do Emprego e lgualdade

